
Minuti tal-Laqgħa Nru 396 li nżammet nhar it-Tlieta, 6 ta’ Novembru 2012 fis-7 ta’ 
filgħaxija fl-Uffiċċju Amministrattiv tal-Kunsill Lokali Ta’ Kerċem. 
 
Preżenti: Mario Azzopardi  Sindku 
  Maria Antonia Borg  Viċi Sindku (daħlet fis-7.15pm) 

Saverio Grech  Kunsillier  
   David Mizzi   Kunsillier  
  Raymond Azzopardi Kunsillier (daħal fis-7.30pm) 
   
  Marianne Sagona  Segretarju Eżekuttiv 
 
Skużat: Alfred Stellini   Chairperson Kumitat Amministrattiv  
 
Preżenza tal-pubbliku: Avukat Alfred Grech.  
 
 

• Talba:   Is-Sindku qal it-talba u ta bidu għal-laqgħa.   
 
 

• Approvazzjoni tal-minuti:   Inqraw il-minuti u wara konsiderazzjoni ġew 
approvati u għalhekk iffirmati mis-Sindku u mis-Segretarju Eżekuttiv. 

 
 
• Korrispondenza 

• Mid-Dipartiment għall-Gvern Lokali: 
• Email dwar Memo 39/2012 dwar Servizzi ta’ Contracts Manager u 

ta’ Perit. 
• Email dwar Memo 40/2012 dwar Għajnuna lill-Kunsilli Lokali li 

għandhom ir-responsabbilta’ ta’ Librerija Lokali.  Hawnhekk il-
Kunsill iddeċieda li jixtri b’Eur500 u mbagħad jingħata nofs is-
somma lura. 

• Email dwar Memo 41/2012 dwar PQ 37719 – Jista’ l-Prim Ministru 
jagħti tagħrif dwar il-Kunsilli Lokali ta’ Malta u Għawdex, lokal 
b’lokal, bejn Marzu 2008 sal-lum: i. kemm saru toroq fil-lokalita’ 
tagħhom; ii. L-isem ta’ kull triq u f’liema sena saret; u iii. Jekk it-triq 
in kwestjoni saritx kollha jew le, u jekk ma saritx kollha, minn fejn sa 
fejn saru x-xogħolijiet? Kemm swiet u minn fejn ġew il-fondi?  



Minuti tas-Sitt Amministrazzjoni tal-Kunsill Lokali Ta’ Kerċem 
 

Mario Azzopardi   Marianne Sagona 
Sindku  Segretarju Eżekuttiv 
 

• Email dwar Memo 42/2012 dwar Responsabbiltajiet ta’ Segretarju 
Eżekuttiv. 

• Email dwar il-Laqgħa Plenarja ta’ l-10 ta’ Novembru 2012. 
• Email dwar preċenza ta’ sigurta’ waqt il-ħin tad-dħul u l-ħruġ tat-tfal mill-

iskola. 
• Email dwar Jum Għawdex li sar fit-28 t’Ottubru 2012. 
• Email mill-Green MT fejn infurmawna li ser jigu nhar is-16 ta’ Novembru 

sabiex jiddiskutu it-tiġdid tal-kuntratt.  
 
 
• Aċċess għall-Għaqda Mu żikali g ħaċ-Ċentru Ċiviku 
 
Is-Sindku qal li kellem lil Dr Samuel Azzopardi sabiex ikun jaf il-kuntratt kif kien sar pero 
Dr Azzopardi qal li ma kienx sar quddiemu.  Fil-fatt is-Sindku sar jaf li kien sar għand Dr 
Mariosa Grech u tlabna kopja tal-kuntratt u dan ġie ppreżentat fil-laqgħa.  Dr Azzopardi 
spjega lis-Sindku illi d-Dipartiment ta’ l-Artijiet ma setgħux jagħmlu kuntratt differenti ma’ 
l-Għaqda Mużikali u l-kuntratt l-ieħor jiġi sorvolat.  Is-Sur Raymond Azzopardi qal li ma 
jaqbilx li l-Għaqda Mużikali tista’ tgħaddi kif trid mill-garaxxijiet iżda żied jgħid li d-
Dipartiment ta’ l-Artijiet huwa li jikkmanda x’jista’ jsir.  Ġiet ippreżentata ittra li d-
Dipartiment ta’ l-Artijiet għaddew lill-Għaqda Mużikali fejn din ta’ l-aħħar ingħatat aċċess 
li tidħol fil-garaxxijiet.  Il-Kunsill m’huwiex kontra li l-Għaqda jkollha l-aċċess, iżda dan 
għandu jkun bil-kundizzjonijiet.  Għalhekk ġie deċiż li nerġgħu nkellmu lil Dr Azzopardi 
sabiex naraw x’parir jagħtina.    
 
• Kawża dwar l-Antenna tal-Vodafone 
 
Preżenti għal-laqgħa kien hawn l-Avukat Alfred Grech wara li l-Kunsill, is-Sur Joe Grima 
u s-Sur Carmel Grima irċevew ittra mingħandu dwar kawża pendenti li nbdiet fis-sena 
2003.  L-Avukat bagħat l-ittra sabiex ikun jaf jekk għadx baqa’ nteress dwar dan il-każ 
peress li l-kawża tinsab differita għal nhar it-22 ta’ Jannar 2013.  Is-Sindku spjega illi 
malli waslet l-ittra, l-istaff tal-Kunsill avviċina lis-Sur Joe Grima u lis-Sur Carmel Grima 
sabiex ikunu preżenti fil-laqgħa tal-Kunsill sabiex tiġi diskussa din il-materja.  Is-Sur Joe 
Grima wieġeb li mhux ser jattendi għal-laqgħa u s-Sur Carmel Grima aċċetta li jattendi. 
 
Dr Grech beda jispjega illi bi ftehim mas-Sur Joe Grima, li dakinhar kien Sindku, u s-Sur 
Carmel Grima, li dakinhar kien Segretarju Eżekuttiv, il-kawża kienet saret f’isimhom 
peress li biex il-kawża tkun aktar b’saħħitha kellu jkun hemm xi individwi mdaħħlin għax 
jekk jidħol il-Kunsill jiġi li dan m’għandux x’jaqsam mal-kawża.  Dr Grech qal li dejjem 
ħass li kien hemm disinteress kbir minn naħa tas-Sur Joe Grima u s-Sur Carmel Grima 
iżda issa l-kawża trid tinqata` għax għadda wisq żmien.  Huwa żied li meta tinqata’ iridu 
jitħallsu l-ispejjeż.  Hawnhekk is-Sur Carmel Grima qal li meta ma baqgħax jaħdem mal-
Kunsill huwa kien irrinanzja mill-kawża.  Dr Grech qal li jekk hu hekk, din il-kawża taqa’ 
fuq is-Sur Joe Grima.  Dr Grech ta l-idea illi jikteb lis-Sur Richard Sladden li kien qed 
jidher f’isem il-Vodafone sabiex l-ispejjeż jinqasmu.  Huwa kompli jgħid li fil-bidu kien 
ottimist dwar din il-kawża iżda issa kienu qed jinqatgħu kawżi simili u jiġu kontra min 

jappella għax ma kienx hemm provi biżżejjed tal-ħsara li apparat bħal dan jista’ jkun qed 
jagħmel.   
 
Is-Sur Raymond Azzopardi qajjem il-punt illi issa jekk inwaqqgħu il-kawża, l-antenna 
abbli tinxtgħel u n-nies jerġgħu jibdew jilmentaw.  Dr Grech qal li huwa xtaq li s-Sur Joe 
Grima jkun preżenti għal laqgħa għax hu kien l-aktar persuna li kellu x’jaqsam ma din l-
affari u kien hu li ma ġiex.  Fl-aħħar ġie deċiż li l-Avukat jiċċekkja jekk is-Sur Carmel 
Grima kienx irrinunzja mill-kawża u ukoll li tinkiteb ittra lis-Sur Sladden tal-Vodafone 
sabiex jinqasmu l-ispejjeż. 
 
 
• Milied 2012 
 
Is-Sindku qal li wara li aktar kmieni din is-sena il-Kunsill kien ħa deċiżjoni unanima li 
mhux f`pożizzjoni li jingħataw xi tip ta` ħlasijiet biex isir l-armar għall-Milied, 
irrakkomanda li kif sentejn ilu konna ħdimna mal-kuntrattur tad-dawl Richard Cauchi u 
għamlilna l-armar mingħajr ħlas, nerġgħu nkellmu lill-istess kuntrattur u naraw jekk 
jistgħax jagħmlilna l-istess ħaġa u mbagħad nagħtu xi ħaġa lill-Kappillan tad-dawl.  Is-
Sra Antoinette Borg tat l-idea sabiex issir siġra tal-Milied fi Triq San Girgor in-naħa ‘t 
isfel.  Ser naraw x’nistgħu nġibu u nagħmlu li nistgħu. 
 
 
• Jum Ta’ Ker ċem 2013 
 
Is-Sindku fakkar li trid tittieħed deċiżjoni dwar Jum Ta’ Kerċem.  Bħala data, l-10 ta’ 
Marzu 2013 se jkun il-Ħadd ta’ San Girgor u għalhekk trid tittieħed deċiżjoni fuq data 
oħra.  Is-Sur Raymond Azzopardi qal li huwa tal-fehma li Ġieħ Kerċem ma jingħata lil 
ħadd.  Is-Sindku qal li huwa jaqbel li jingħata rikonoxximent minflok Ġieħ.  Is-Sur David 
Mizzi ssuġġerixxa li l-Ġieħ jingħata biex meta verament jinħass il-bżonn.  Is-Sindku 
ssuġġerixxa li kulħadd jieħu l-opinjoni minn nies li huma politikament involuti u jaraw 
x’jgħidulhom.  Is-Sur Mizzi żied jgħid li tajjeb li jiġi mfakkar Jum ir-raħal iżda m’hemmx 
għalfejn li jingħata Ġieħ Kerċem kull darba.  Is-Sindku qal li aktarx inkunu l-ewwel 
Kunsill li ma jagħtix il-Ġieħ u għalhekk irid isir ħsieb tajjeb dwar dan.  Is-Sindku 
ssuġġerixxa li ssir quddiesa u li fiha jiġu mistiedna dawk kollha li ħadu Ġieħ Kerċem 
matul is-snin li għaddew.  Ġie diskuss li ssir quddiesa, xi diskorsi u riċeviment żgħir.  Is-
Sur David Mizzi ta l-idea li jsiru xi mementos lill-għaqdiet tar-raħal bħala ringrazzjament 
għax-xogħol volontarju u jsir ftit kant.  Bħala data ġie deċiż li tkun it-3 ta’ Marzu 2013.  
Din il-materja għandha terġa’ tiġi diskussa. 
 
 
• Niċċa tal-Madonna tal-Karmnu 
 
Is-Sindku semma s-sit ta’ madwar in-niċċa tal-Madonna tal-Karmnu fi Triq Qasam San 
Ġorġ u qal li l-ħsieb tal-Kunsill dejjem kien li titranġa din il-parti wara li sar restawr tan-
niċċa.  Huwa qal li ltaqgħa mal-Perit Alex Bigeni u dan ta l-idea li fejn hemm l-ispuction 

jiddawwar bil-kurduna u tiġi tarġa fin-nofs u ġewwa jimtela’ bil-ħamrija.  Is-Sindku 
tkellem ukoll mas-Sur Anthony Debono tas-CMU u dan ser itina l-kurduna.  
 
Quddiem in-niċċa isir bil-madum u wara jsiru l-ħitan tas-sejjiegħ.  Is-Sur Saverio Grech 
qal li hemmhekk aħjar jitħammel bl-idejn u s-Sindku wieġbu li l-aħjar ħaġa tkun li l-
ewwel inġibu lil tas-servizzi sabiex naraw fejn huma.  Wara dan isir ftit taqxir bil-gaffa 
fejn m’hemmx wires u fejn hemm il-wires isir bl-idejn.  Il-Perit ser jagħmlilna pjanta ta’ kif 
għandu jsir ix-xogħol u x-xoghol tal-kurduna jsir mill-ħaddiema ta’ l-ETC. 
 
• Materji O ħra 
 

• Is-Sur Raymond Azzopardi jixtieq ikun jaf jekk l-insurance tal-Kunsill tkoprix 
ukoll xi inċidenti bħal meta xi ħadd jaqa’ f’xi bankina. 

• Is-Sna Antoinette Borg semmiet li l-Kunsill kellu jara min kienu r-residenti ta’ 
Sqaq Nru 2 ta’ Triq San Girgor.  Is-Sindku qal li għandna nsibuhom u niktbu 
lis-Sur Collins u nkellmu lil Heritage Malta jew Wirt Għawdex. 

• Is-Sna Antoinette Borg ressqet talba tas-Sur Karmenu Bajada li jixtieq li ssir 
bozza fejn ir-residenza tiegħu fi Triq l-Indipendenza.  Ġie deċiż li napplikaw 
għaliha. 

• Is-Sna Antoinette Borg semmiet li s-Sra Mariliz Gauci talbet li jsir double 
yellow faċċata tad-dar tagħha għax xorta qed jipparkjaw quddiemha u ma 
jkunux jistgħu joħorġu l-karozza mill-garaxx.  Ġie deċiż li naraw min qed 
jipparkja u nevitaw li jipparkja aktar hemmhekk qabel isiru l-yellow lines. 

• Is-Sindku qal li huwa ta’ l-idea li wara li Mario Bartolo u Nenu Borg jibnu l-ħajt 
li qegħdin fuqu, jagħmlu xi xogħol madwar ir-raħal u mbagħad nerġgħu 
nibgħatuhom fil-ġnien.  Dan sabiex ix-xogħol ta’ madwar ir-raħal ma jkunx 
tħalla lura wisq.  Il-Kunsill qabel ma’ din il-proposta. 

• Is-Sur David Mizzi ġibed l-attenzjoni illi hemm fanal fi Triq Ġużeppi Briffa 
nofsu mimli bl-ilma.  Is-Segretarja ser terġa’ tgħid lill-kuntrattur.  

 
 
• Approvazzjoni tal-Pagamenti 
 
Ġew approvati l-pagamenti li kien hemm pendenti.   
 
Il-laqgha spiccat fl-10pm. 

 
    

 
 


